
Aldiënza dla defensuria zivica le vëndres, ai 4 de setëmber, dales 14.00 ales 
17.00, a San Martin tl salf di stödafüch sön prenotaziun 0471 946 020.

SAN MARTIN Y LUNGIARÜ

Incö domënia, ai 23 d'agost, él a La Val dales 9.30 mëssa de rengraziamënt 
por döt ci che siur Iaco Wendelin Willeit á fat por nosta Unité Pastorala sciöche 
degan y por döt ci ch'al é sté por nos. Dötes y düc é bel inviá da tó pert ala 
mëssa y dedô él la poscibilité da sté adöm cun siur Iaco ciamó degan y da ciafé
val‘ da marëna che i stödafüch arjignará por chi che ó. 

Festa de introduziun de nosc degan nü, siur Klaus Sottsas, sön Badia: 

En domënia, ai 30 d’agost, él nosc vësco, siur Ivo Muser che ti surandá a siur 
Klaus Sottsas les inciaries nöies da ploan de dötes les ploanies, da degan dla 
Val Badia y surastant dl’Unité Pastorala. Dötes y düc é bel inviá da gní a Badia 
y tó pert ala festa che mët man dales 10.00 sön plaza dla scora. Deboriada 
junse spo en prozesciun te dlijia a zelebré adöm la santa mëssa, perié y 
rengrazié. Do mëssa él la poscibilité da incunté y saludé  nosc vësco y nosc 
degan y da sté adöm pro val’ da boculé. 

- - - - - - - - - - - - - - - - -

SAN MARTIN

En dedemesaledema,  26 d'agost, vëgnel indô dales 18.00 inant sié la cortina. 
Chi che á dlaurela é dër bel inviá da gní a daidé; da bur tëmp le de do. 

- - - - - - - - - - - -

En jöbia, ai 27 de agost, dales 21.00 él conzert dla Musiga da San Martin sön 
le paiun a San Martin. I sëis düc dër bel inviá da gní a ascuté pro.

Le Consëi de Formaziun d'Al Plan y la Biblioteca Angelo Trebo, inviëia ala 
presentaziun dl liber "Der Wind des Lebens" de Markus Fischnaller da La Pli. 
L'autur liará dant pinsiers fora de so liber. I ves aspetun en dedolönesc, ai 25 
d'agost, dales 20.00 a Al Plan pro la Yurta (plaza dai jüc Pes-Pesc). Tl caje de 
bur tëmp gnarà la presentaziun dl liber tignida tla biblioteca Angelo Trebo.

L’Istitut Ladin Micurá de Rü Ves inviëia dër bel da gní a d’ascuté sö la 
professuria Ulrike Kindl "Le pietre sognanti – Fanes: paesaggio e mito" -
"Im Stein schläft die Zeit – Fanes: Landschaft und Mythos" tla cornisc musicala 
de GOTA Music en Domënia, ai 30 d'agost, dales 11.00, it'en Fanes, Lech vërt; 
Sc'al ess da plovëi, vëgn la manifestaziun desdita.

                    Plata dles Ploanies  
                   San Martin y Lungiarü            

               ploan siur Klaus Sottsas  344 15 54 055 - klsottsas@rolmail.net 
                                                                                             curat don Marco Veghini - pfarrei.ploania@protonmail.com

            redaziun: anton.gasser@rolmail.net -  348 27 44 517 / 0474 523194

                   23. 08. - 30.08.26  n. 39
termo por comunicaziuns: jöbia, dales 20.00

21a DOMËNIA IA POR L'ANN A

dal Vangele do san Matî 16, 13-20

Te chël tëmp canche Gejù ê rové tl raiun de Zesarea de Filìpus, 
àl damanè sü discepui: Por chê arata pa la jënt le Fi dl Om? Ai à dit: 
Valgügn por Jan Batista, d’atri por Elìa, ćiamò d’atri por Ieremìa 
o por n’ater di profeć. Al i à damanè: Os indere, por chê m’aratëise pa os? 
Scimun Pire à respognü: Tö es le Messia, le Fi dl Dî vi! Gejù ti à dit: 
Beât este tö, Scimun Bariòna; deache nia ćern y sanch ne t’à revelè chësc, 
mo mi Pere tl cil. Iö indere te diji: Tö es Pire 
– la pera –, sön chësta pera fajarai sö mia dlijia, 
y les potënzes dl somonn ne ti sarà nia suraćé. 
I te darà les tlês dl rëgn dl cil; ći che te liaras söla 
tera, chël sarà inće lié tl cil, y ći che te desliaras 
söla tera, sarà inće deslié tl cil. Spo àl comanè i 
discepui, de ne ti al dì a degügn che ël ê le Messia. 

- - - - - - - - - - - - - - - - - - - - - - - - - - - - - - - - - - - - - - - - - - - - - - - - - - - 

 



EDEMA - A  SAN MARTIN LUNGIARÜ

   Matî 16, 13-20

Incö professunse
deboriada cun Pire:
Tö es le Messia, le Fi dl Dî vi.
Tö ne regnëies nia
cun potënza y sforz,
mo te nes portes 
iustizia y pesc. 
To Spirit Sant nes mostres
coche Chël Bel Dî
ó salvé chësc monn. 
Fá ch'i stunse sciöche Pire
da tüa pert. 
Y sc'i gnun debli 
y ne ti sun nia,
spo pordónesse 
y mantëgnesse impó tüa fedelté.

dala ciantia 
"Na ciasa bun fondada tüa Dlijia é, Signur":

San Pire, sciöche verda, les tles s'á surandé
ch'i la tignuns daverta valënc tla ciarité. 
Ch'al le sais vignun: chiló düc s'ó bun; 
insciö ma pól gní vëi ci ch'i dun dant da crëi.

23.08.26
21a DOMËNIA  dl ann A

 
A San Martin n'él incö degöna mëssa!
La jënt che ó jí a mëssa é bel inviada
da jí a Lungiarü dales 8.15
o a La Val dales 9.30 ala festa 
de rengraziamënt a siur degan

  7.50 Corona               (siur Klaus)
8.15 Gran Mëssa por la comunité

aniv. + Daniele Pezzei
+ Maria Castlunger
aniv. + Sepl Clara, Ties
Benedisciun dl tëmp 

24.08.26
Lönesc
Berto apostul, Isolde

18.00 Mëssa a Picolin
San Berto - Segra dla dlijia da Picolin
en onur de Sant Antone
+ Giovanni Videsott, dl ann 

25.08.26 
Dedolönesc
Senese, Ludwig

8.00 Corona 19.30 Corona tla capela S. Ojöp da Oies

26.08.26 
Dedemesaledema
Gregöre, Alexander

                        degöna mëssa

27.08.26
Jöbia
Monica, Gebhard 

                        degöna mëssa

28.08.26
Vëndres
Agostin, Elmar, Linda

18.30 Adoraziun chîta
19.00 Adoraziun deboriada

29.08.26
Sabeda
Decapitaziun de S. Jan, Sabina

                        degöna mëssa prefestia
 

30.08.26
22a DOMËNIA  dl ann A

 9.30 Corona por + Oliva Pedevilla         
10.00 Gran Mëssa por la comunité

+ Clara Sattler
Benedisciun dl tëmp  (prou da Oies)

  7.50 Corona               (prou da Oies)
8.15 Gran Mëssa por la comunité

por la fam. de Paul Clara, Paur
aniv. + Milia Mischi Clara
aniv. + Eusebio Clara
vis y def. de Albina Mischi, Pecëi
Benedisciun dl tëmp 


